
fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. XX asr boshqa fanlar taraqqiyotida boʻlgani kabi tilshunoslik tarixida ham asosiy 

eʼtibor obyektga substansional nuqtai nazardan yondashuvdan struktur-funksional 

yondashuvga oʻtishi bilan ahamiyatlidir [8; 23.b.] Ferdinand de Sossyurning “til substansiya 

emas, balki shakldir” gʻoyasi struktural tilshunoslik maydonga kelishiga sabab boʻldi [4; 7.b.]. 

Jahon tilshunosligida XX asrda sintaksis boʻyicha Ch.F.Fillmore, N.Xomskiy, K.Sugayama, 

R.Gudson, A.Goldberg, E.V.Raxilina, L.L.Iomdin, B.L.Iomdin, V.V.Vinogradov, A.M.Peshkovskiy, 

Y.D.Apresyan, E.Kurilovich, Ye.S.Kubryakovalar tomonidan koʻplab tadqiqotlar  

yaratildi [6; 8.b.]. Oʻzbek tilshunosligida oʻzbek tilidagi sintaksisni tashkil etuvchi komponentlar 

оʼrtasidagi munosabatlar tabiati bоʼyicha A.Gʻulomov, A.Hojiyev, I.Qоʼchqortoyev, 

Sh.S.Rahmatullayev, A.Berdialiyev, M.Mirtojiyev, N.Turniyozov, N.Mahmudov, A.Nurmonov, 

B.Yоʼldoshev, M.K.Sharipov, S.Shodiyev, H.Neʼmatov, R.Rasulov kabi olimlarning ilmiy 

tadqiqotlari mavjud [6; 8.b.]. 

mailto:Muxammedovasumbula@gmail.com
https://doi.org/10.47390/SPR1342V5I6Y2025N52

Muayyan til qonuniyatiga koʻra grammatik va ohang jihatidan shakllangan nutq birligi – 

gap hisoblanib, fikr shakllanishi va ifodalanishining asosiy vositasidir. Grammatik jihatdan 

shakllangan, intonatsion tugallikka ega boʻlgan bir soʻz yoki soʻzlar bogʻlanmasidan iborat fikr 

ifodalovchi eng kichik va asosiy sintaktik birlik – gap deyiladi [7; 281.b.]. Kesimlik belgisiga ega 

boʻlib, tugallangan ohang bilan talaffuz qilinuvchi va maʼlum bir fikr ifodalovchi sintaktik birlik 

– gap hisoblanadi. Grammatik asoslar miqdoriga koʻra gaplar sodda (bir shakllangan kesimi 

mavjud) va qoʻshma (ikki va undan ortiq shakllangan kesimi mavjud) gaplarga boʻlinadi. 

Sodda gap – grammatik asos ega – kesim munosabati yoki kesim sostavi (yoki kesimning 

oʻzi) bilan ifodalangan boʻladi [7; 281-bet]. Qoʻshma gap – sodda gap bilan mustahkam 

bogʻlangan, biroq undan ham struktur, ham uzatilayotgan axborot miqdori va sifati nuqtai 

nazaridan farqlanuvchi sintaktik qurilma hisoblanadi [5; 391-bet]. Sodda gapning qurilish 

materiali soʻz yoki soʻz birikmasi boʻlsa, qoʻshma gapning qurilish materiali sodda  

gaplardir [9; 195-bet].  

Shakllangan bitta kesimlik belgisiga ega boʻlib, boshqa gap boʻlaklari shu shu kesim 

atrofida birlashuvchi gaplar quyidagicha tasnif qilinadi: 

1. Ifoda maqsadiga koʻra: darak, soʻroq, buyruq, istak gaplar.  

2. Emotsionalligiga koʻra: his-hayajonli gaplar va his-hayajonsiz gaplar. 

3. Nutq vaziyati uchun zarur boʻlaklar ishtirokiga koʻra: toʻliq va toʻliqsiz gaplar. 

4. Ikkinchi darajali boʻlaklar ishtirokiga koʻra: yigʻiq va yoyiq gaplar. 

5. Eganing ishtirokiga koʻra: egali (shaxsli) va egasiz (shaxssiz) gaplar. 

Metodologiya. Mazkur maqolada Xorazm dostonlaridagi sodda koʻrinishidagi hikmatli 

jumlalar shakl va mazmun jihatdan tasnifi olib borilib, deskriptiv (tavsifiy) hamda struktur 

metodlardan foydalanildi. Tavsifiy metod yordamida tanlab olingan hikmatli jumlalar semantik 

jihatdan tahlil qilindi. “Tavsifiy metod – maʼlumotlari boshqa barcha metodlar uchun tayanch 

nuqta boʻlib xizmat qiladi. Xususan, struktur metod tavsifiy metod xulosalariga tayangan holda 

ish koʻradi” [4; 55-bet]. Struktur metod – bu tilshunoslikda tilning tuzilishini, yaʼni uning 

tarkibiy qismlari va ularning oʻzaro bogʻlanishini oʻrganishga qaratilgan ilmiy yondashuvdir. 

Muhokama va natijalar. “Oshiqnoma” turkum dostonlaridagi hikmatli jumlalarni 

kommunikativ maqsadiga koʻra tahlil qilganda shu maʼlum boʻldiki, dostonlarda darak gap va 

buyruq gap koʻrinishidagi hikmatli jumlalar salmoqli, biroq soʻroq va istak gap koʻrinishidagi 

hikmatli jumlalar mavjud emas. 

Maʼlumki, darak gap – kesimi aniqlik maylidagi feʼl bilan ifodalanuvchi, xabar mazmunini 

bildirgan gaplardir. [Madvaliyev A. D-harfi, 765-bet]. “Oshiqnoma” dostonlarida darak gap 

koʻrinishidagi hikmatli jumlalar quyidagilar: 

“Badanga kirmaydi tikan beizn” (“Oshiqnoma” 6-kitob, YuZ. 33-b.) darak gap 

koʻrinishidagi hikmatli jumlada “inson boshiga tushadigan har qanday qiyinchilik, dard, 

gʻam-u gʻussa sababsiz emas, hammasi Allohning irodasi, xohishi bilan boʻladi”, degan 

mazmun ifodalangan.  

“Bandagʻa har qismat Ollodan boʻlur” (“Oshiqnoma” 1-kitob, SH. 90-b.) darak 

gap koʻrinishidagi hikmatli jumla “inson bilan yuz beradigan har qanday hodisa Alloh 

tomonidan belgilanadi, taqdiriga nima yozilgan boʻlsa, baribir sodir boʻladi”, degan 

mazmun ifodalangan.  

Buyruq gap – ish-harakatni bajarish-bajarmaslik haqida buyurish, undash, istak kabi 

maʼnolarni ifodalovchi gap shakli [Madvaliyev A. B-harfi, 765-bet]. “Oshiqnoma” turkum 

dostonlarida qoʻllanilgan  buyruq gap koʻrinishidagi hikmatli jumlalar quyidagilar: 

“Bemahal sanguvchi boʻlma!” (“Oshiqnoma” 4-kitob, Erh. 209-bet) buyruq gap 

koʻrinishidagi hikmatli jumla qoʻllanilgan boʻlib, “sanguvchi” – soʻzi “Oʻzbek tilining 

izohli lugʻati” hech bir sonida maʼnosi izohlanmagan. Ushbu leksema koʻproq oʻgʻuz 

lahjasiga mansub boʻlib, kechasi maqsadsiz yuradigan, bemahal tentiraydigan odamlarga 

nisbatan ishlatiladi.  

“Bir nokasning turgan otin, Soʻramay minuvchi boʻlma!” (4-kitob, Erh.  

210-b.) buyruq gap koʻrinishidagi hikmatli jumlada “birovga tegishli boʻlgan narsani, 

roziligisiz yoki iznsiz ishlatish, undan foyda olish toʻgʻri emas”, degan maʼno ifodalangan. 

Sodda gaplar his-tuygʻu ishtirokiga koʻra his-hayajonli gaplar va his-hayajonsiz gaplarga 

boʻlinadi. Kuchli his-hayajon, quvonch, ajablanish bilan aytilgan gaplar his-hayajonli gap 

deyiladi. His-hayajonli gapning oxiriga undov belgisi qoʻyiladi. His-hayajonsiz gap – bu shaxsiy 

his-tuygʻularsiz, betaraf ohangda aytilgan oddiy axborot beruvchi gapdir. His hayajonsiz gap — 

bu hissiyotlardan xoli, betaraf, odatiy yoki rasmiy uslubda aytilgan gap boʻlib, unda 

aytuvchining hissiy munosabati sezilmaydi. “Oshiqnoma” dostonlarida his-hayajonli gap 

koʻrinishidagi hikmatli jumlalar quyidagilar: 

“Haq suygan bandasi aslo xor oʻlmas!” (“Oshiqnoma” 8-kitob, SH.(y.v.) 126-b.) 

his-hayajonli gap koʻrinishidagi hikmatli jumla “Alloh yaxshi koʻrgan, unga itoat qiluvchi 

banda  bu dunyoda imtihonlarga duch kelsa-da, Alloh uni himoya qiladi, sabr beradi, va 

oxiratda yuksak darajalarga erishtiradi. Chunki Allohning roziligi eng yuksak eʼtibordir”, 

degan mazmun ifodalangan.  

“Oshiq maʼshuqigʻa yetmaguncha tinchimas!” (“Oshiqnoma” 7-kitob, GB.  

160-b.) his-hayajonli gap koʻrinishidagi hikmatli jumlada “muhabbatga chalingan kishi 

yurakni rom etgan (bu dunyoda inson yoki ilohiy sevgida – Alloh) sevgan kishisiga 

erishmaguncha ichki halovat topmaydi, sogʻinchda, iztirobda boʻladi”, degan mazmun 

ifodalangan.  

“Oshiqnoma” dostonlarida his-hayajonsiz gap koʻrinishidagi hikmatli jumlalar 

quyidagilar: 

“Har kimning niyati yoʻldoshi boʻladi” (“Oshiqnoma” 7-kitob, Dav. 82-b.) his-

hayajonsiz gap koʻrinishidagi ushbu hikmatli jumlada “inson qanday niyat qilsa, hayotida 

unga shunga yarasha yoʻl ochiladi, qilgan ishi, erishgan natijasi, oxirati ham niyatiga 

qarab shakllanadi”, degan maʼno ifodalangan. 

“Hech kim qazodin qololmaydi” (“Oshiqnoma” 5-kitob, OQ. 195-b.) his-

hayajonsiz gap koʻrinishidagi hikmatli jumla “har bir inson hayotida yuz beradigan 

barcha voqealar — xoh baxt, xoh balo-qazo boʻlsin, Alloh tomonidan belgilangan va uni 

hech kim oʻzgarta olmaydi, undan qochib qutula olmaydi” degan mazmun ifodalangan.  

“Oshiq Qumri” dostonida “Chora yoʻqdir haqdin kelgan balogʻa” (“Oshiqnoma”  

5-kitob, OQ. 189-b.) his-hayajonsiz gap koʻrinishidagi hikmatli jumlada “Allohdan keladigan 

balo-qazo, dard-u gʻam, ofat-u tabiiy hodisalarga chora yoʻq”, degan maʼno ifodalangan.  

Ikkinchi darajali boʻlaklarning ishtirokiga koʻra, gaplar sodda yigʻiq va sodda yoyiq 

gaplarga boʻlinadi. Sodda yigʻiq gap – bu faqat bitta bosh va bitta ikkinchi darajali boʻlakdan 

tashkil topgan, murakkablashmagan va oddiy tuzilishga ega boʻlgan gapdir. Sodda yoyiq gap – 

bu bitta fikrni ifodalovchi, lekin bir nechta ikkinchi darajali boʻlaklarga ega boʻlgan sodda 

gapdir. U yigʻiq gapga qaraganda kengroq va batafsilroq tuziladi. 

“Oshiqnoma” dostonlaridagi sodda yigʻiq gap koʻrinishidagi sodda gap koʻrinishidagi 

hikmatli jumlalar quyidagilar: 

“Baxting ochilsin!” (“Oshiqnoma” 1-kitob, ED. 234-b.) “Edigo” dostonida sodda 

yigʻiq gap koʻrinishidagi hikmatli jumla “Qayda boʻlsang bolam baxting ochilsin” shaklida 

ifodalanilgan boʻlib, koʻproq yoshi ulugʻ keksalarimiz tomonidan yaxshi tilak bildirishda, 

baxt-saodat tilashda, duolarida koʻproq qoʻllaniladi.  

“Dardli boʻlgʻon axtarar tabib”  (“Oshiqnoma” 4-kitob, HGʻ. 28-bet) \\  “Dardli 

qul istar tabibin” (4-kitob, OSH. 3-bet) “sodda yigʻiq gap koʻrinishidagi hikmatli jumlada 

“boshiga kulfat yoki gʻam tashvish tushgan odam oʻziga hamdard, dardini tinglovchi 

insonni qidiradi” degan mazmun ifodalangan.  

“Oshiqnoma” dostonlaridagi sodda yoyiq gap koʻrinishidagi hikmatli jumlalar 

quyidagilar: 

“Beajal chiqmasdur maxluqning joni” (“Oshiqnoma” 5-kitob, OQ. 181-b.) 

sodda yoyiq gap koʻrinishidagi hikmatli jumlada “Alloh tomonidan berilgan joni ajal vaqti 

kelmaguncha chiqmaydi, har bir narsaning vaqti-soati bor” degan mazmun ifodalangan.  

“Befarzand odamning kuni qorongʻu boʻlur” (“Oshiqnoma” 2-kitob, Xir.  

227-b.) sodda yoyiq gap koʻrinishidagi hikmatli jumlada, agar kimning farzandi 

boʻlmasa, farzandsizlikdan kuyunsa, u odamning har bir kuni zulmatda, qorongʻulikda 

kechganday oʻtishi tasvirlanadi 

Gaplar nutq ifodasi uchun zarur boʻlaklar toʻliq qatnashishi yoki qatnashmasligiga koʻra 

2 ga boʻlinadi: 1) toʻliq gap – bunday gaplarda fikr ifodasi uchun zarur boʻlaklar tushirib 

qoldirilmaydi. 2) toʻliqsiz gap – fikr ifodasi uchun zarur boʻlaklarning ayrimlari tushirilgan 

gaplardir. Toʻliqsiz gaplarda xohlagan boʻlak tushirilishi mumkin, lekin tushirilgan boʻlak nutq 

sharoitidan, matndan bilinib turadi va xohlagan paytda oʻrniga tiklash mumkin boʻladi. 

“Toʻliqsiz gap – Grammatik tuzilishi yoki tarkibi nuqtai nazaridan toʻliq boʻlmagan (tarkibida 

bir yoki bir necha boʻlaklari ishtirok etmagan), lekin bu notoʻliqlik nutqiy matn yoki vaziyat 

(sharoit) dan aniq sezilib turadigan gap” [1; 93-bet].  

“Oshiqnoma” dostonlaridagi toʻliq gap koʻrinishidagi hikmatli jumlalar quyidagilar: 

“Manmanlikdan shayton dinidin ozdi” (“Oshiqnoma” 2-kitob, OA. 155-b.) toʻliq 

gap koʻrinishidagi hikmatli jumla insonni halok qiladigan kibr, manmanlikdan yiroq 

boʻlishga undaydi. 

“Ot aylanib qozigʻini topadi” (“Oshiqnoma” 3-kitob, HH. 228-b.) toʻliq gap 

koʻrinishidagi hikmatli jumla inson hayotda odam har xil yoʻllarga kirib chiqadi, har xil 

sinovlar va tajribalardan oʻtadi, ammo oxir-oqibat oʻz taqdiriga, nasibasiga, unga atalgan 

joy yoki odamga qaytadi degan maʼno ifodalanib, odamni sabrli, sinovlarga chidamli 

boʻlishga va hayotiy ishonchni yoʻqotmaslikka undaydi. 

Sodda gaplar ega ishtirokiga koʻra 2 ga boʻlinadi: I Shaxsli gap – tarkibida shaklan egasi 

mavjud boʻlgan gaplardir. II Shaxssiz gap – tarkibida shaklan egasi mavjud boʻlmagan gaplardir. 

“Oshiqnoma” dostonlaridagi shaxsli gap koʻrinishidagi hikmatli jumlalar quyidagilar: 

“Bu dunyo hech kimga vafo qilmas”  (“Oshiqnoma” 1-kitob, HH. 97-b.) shaxsli 

gap koʻrinishidagi hikmatli jumla insonni dunyo lazzatlariga haddan ortiq berilmaslikka, 

oʻzini boylik va mansab bilan aldamaslikka undaydi. Asl baxt va baraka — yaxshi 

amallar, halol mehnat, mehr-oqibat va vafodorlikka undaydi. 

“Boylik bir mehmondur” (7-kitob, Dav. 22-b.) shaxsli gap koʻrinishidagi 

hikmatli jumla insonlarni boylikka haddan tashqari bogʻlanmaslikka, uni abadiy deb 

hisoblamaslikka undaydi. 

“Har dardning davosi bor” (“Oshiqnoma” 5-kitob, YuZ. 139-b.) shaxsli gap 

koʻrinishidagi hikmatli jumla hayotda duch kelinadigan har qanday dard, muammo yoki 

sinovga qarshi biror yechim, chora yoki davo mavjudligini bildiradi.  

Shaxssiz gaplar oʻz ichida 2 ga boʻlinadi: 1) egasi yashiringan gaplar, 2) egasiz gaplar. 

Egasi yashiringan gaplar a) egasi maʼlum gaplar va b) egasi umumlashgan gaplarga boʻlinadi. 

Egasi maʼlum gaplar – gapning egasi matndan, nutq sharoitidan, kesimdagi shaxs-son 

qoʻshimchalari va bogʻlamalardan bilinib turadigan gaplardir. Egasi maʼlum gaplarning kesimi, 

odatda, I va II shaxs shaklida boʻladi, baʼzan III shaxs shaklida ham boʻlishi mumkin. 

Xorazm dostonlarida egasi maʼlum gap koʻrinishidagi hikmatli jumlalarga namunalar 

keltiramiz: 

“Bugʻi chiqib turgan oshni tashlab ketma” (“Oshiqnoma” 5-kitob, YuZ. 143-b.) 

egasi maʼlum gap koʻrinishidagi hikmatli jumla insonni har qanday vaziyatda ham oʻylab 

ish tutishga, mehnatining samarasini koʻrish uchun sabr qilishga chaqiradi. 

“Har nomardga soʻzingni sarf etma” (“Oshiqnoma” 4-kitob, Erh. 244-b.) egasi 

maʼlum gap koʻrinishidagi hikmatli jumla hayotda soʻzlashda ehtiyotkorlik, donolik va 

insonlar bilan muloqotda tanlovchanlikni targʻib qilib, soʻzning qadriga yetishga, uni 

faqat munosib kishilar bilan baham koʻrishga undaydi. 

“Oshiqnoma” turkum dostonlarida egasi umumlashgan gap koʻrinishidagi hikmatli 

jumlalar ham keltirilgan. Egasi umumlashgan gap – bunday gaplarning mazmuni umumga 

qaratiladi va har uchala shaxsga aloqador boʻladi. Egasi umumlashgan gaplarning kesimi II va 

III shaxs koʻrinishida boʻladi, baʼzan I shaxs shaklida ham boʻlishi mumkin. 

“Bugungi martabali kuningda kechagi kuningni unutma” (“Oshiqnoma”  

5-kitob, YuZ. 162-b.) egasi umumlashgan gap koʻrinishidagi hikmatli jumla “Yusuf va 

Ahmad” dostonida qoʻllanilgan boʻlib,  hikmatda “kim boʻlishingdan qatʼiy nazar, 

qayerdan chiqqaningni, qanday yoʻl bosib oʻtganingni unutma”, degan mazmun 

ifodalangan. 

“Kishining omonatin minuvchi boʻlma” egasi umumlashgan gap koʻrinishidagi 

hikmatli jumla “Erhasan” dostonida , “Minma kishi omonatin” (“Oshiqnoma” 4-kitob, Erh. 

210-b.) shaklida  keltirilgan boʻlib, insonni birovning moli, imkoniyati yoki ishonchidan 

foydalanib, uni egasiga qaytarmaslik yoki suiisteʼmol qilishdan qaytaradi.  

Shaxssiz gap — bu ish-harakat yoki holatning bajarayotgan shaxsi nomaʼlum yoki 

muhim boʻlmagan gap boʻlib, unda kesim odatda shaxsga bogʻlanmaydi. Shaxssiz gaplar  oʻz 

ichida uchga boʻlinadi: a) shaxsi nomaʼlum gap; b) atov gap; d) soʻz gap. Xorazm dostonlari 

tarkibida shaxssiz gap koʻrinishidagi hikmatli jumlalar ichida atov gap va soʻz gap koʻrinishidagi 

hikmatli jumlalar uchramaydi, biroq shaxsi nomaʼlum gap koʻrinishidagi hikmatlar jumlalar 

miqdori salmoqli. Shaxsi nomaʼlum gap – kesimi feʼl bilan ifodalanuvchi va ish-harakatni 

bajarishga imkoniyat, zaruriyat, shart, tilak, istak naʼnolarini bildiruvchi egasiz gaplardir. 

Shaxsi nomaʼlum gapning eng muhim belgisi kesim tarkibida egalik va shaxs-son 

qoʻshimchalari boʻlmasligidir. 

“Davlatyorbek” dostonida “Har ishda sabrli boʻlmoq darkor” (“Oshiqnoma” 7-kitob, 

Dav. 1-b.) shaxsi nomaʼlum gap koʻrinishidagi hikmatli jumlada “har qanday ish, faoliyat, 

harakat, reja yoki maqsadni bajarishda  bu toqatli, bardam, shoshilmasdan, oʻylab ish tutmoq 

lozim”, degan maʼno ifodalangan. 

“Oʻzingdin pastlarni maʼmur qilmoq zarur” (3-kitob, YuA. 138-b.) shaxsi 

nomaʼlum gap koʻrinishidagi hikmatli jumla “Yusuf va Ahmad” dostonida qoʻllanilgan 

boʻlib, ijtimoiy mavqeyi, bilim darajasi, tajribasi yoki imkoniyati jihatidan sening 

darajangdan quyi boʻlgan insonlarni boshqarish, himoya qilish, gʻamxoʻrlik qilish, adolat 

bilan yoʻl koʻrsatish zarur degan maʼnolarini anglatadi. 

Xulosa. Hikmatli jumlalar oʻzbek tilining sintaktik imkoniyatlarini toʻliq namoyon 

etuvchi, qisqa va mazmunli ifodalar boʻlib, ular sodda va murakkab tuzilishga ega. Ular orqali 

chuqur falsafiy fikrlar, axloqiy qadriyatlar va hayotiy tajribalar ifodalanadi. Xorazm 

dostonlarida qoʻllanilgan hikmatli jumlalar sintaktik jihatdan tadqiq qilinar ekan, sodda gap 

koʻrinishidagi hikmatli jumlalar miqdori salmoqli ekanligi va mavzu xilma-xilligi diqqatimizni 

tortadi. “Oshiqnoma” dostonlarida sodda gaplarning ifoda maqsadiga koʻra, emotsionalligiga 

koʻra, ikkinchi darajali boʻlaklar va ega ishtirokiga koʻra guruhlarga boʻlib tadqiq qilish 

jarayonida, har bir tasnif boʻyicha  Xorazm dostonlarida namunalar yetarli ekanligi aniqlandi. 

Bu tahlillar orqali oʻzbek tilining boy sintaktik tuzilmalari va ularning ifoda imkoniyatlari 

mavjudligi yanada aniqroq namoyon boʻldi.  

